
Mïth thii ke rodha anhiaar piööc
Yeeŋö ye cɔlë rodha?
Rodha ee të nɔŋic ajuiɛɛr de piööc ye luɔ̈i mïth thii kor në thɛɛ ŋoot ëke kën thukul guɔ jɔɔk. Ajuiɛɛr de piööcë rodha yic aye luɔ̈i keek në dupiööc cï keek piɔɔc në jamya yic nɔŋ cääta de Dïgïrii cï gäm keek në thukulic. Në rodha yic, ke mɛnhdu abï nyïny lɔgɔk ya yiɛ̈knhial ago keek kony ëlɔ në thukulic të le keek dït. 
Yeeŋö yennë yicthiɛk de ajuiɛɛr de piööcë mɛnhdu në rodha yic? 
Mïth thii ye lɔ në rodha yic aye yïknhial de nyïc lööm ku yen ajuiɛɛr kënnë alëu bï keek ya cɔk jɔk piööc de mïth ë thukulic në thɛɛ bï bɛ̈n tueeŋ rial të len jɔk ë piööc de thukulic, cï mɛn de kuɛ̈n, piööcë rɔt në kuɛ̈n de nambaai ku bï keek ya dɔc deetiic ku bï kä nuan kɔc ya dɔc cɔ̈kpiny ëyadëŋ. Mɛnhdu abï rɔt piɔɔc ago ya pol, mɛn yee piööc nyuɔɔth ke yennë kueer töŋ piɛth lɔgɔk lëu bïn mïth thii kuɔ̈ɔ̈n kor ya piööc. Në rodha yic, ke mɛnhdu abï mäthkɛɛn jöt ya cak ku bï ye piɔ̈u ya gam ku bï ya luui yetök ke lääu nhom. 
Yekë yïïŋa kee ye ajuiɛɛr de piööcë rodha luɔ̈i mïth? 
Ajuiɛɛr de piööcë mïth në rodha yic, aye gäm mïth në kööl thok ëbɛ̈n në ɣän yennëke nyïn tïït në mïth thii kor ku jɔl ya rodhai ye lui keepɛ̈i ëke lääu nhïïm. 
Lëu ba rodha piɛth ya kuɛ̈ny mɛnhdiä wudë? 
Apiɛth ba kɔn ya tïŋ mɛn yennë akuma piööc kënnë de rodha gäm kuɔny de wëu wennë cïn kuɔɔny. Guik ku tïŋ cääta yennë akuma 'rodha miɔɔc në wëu' mɛn ba ya yök ke cï piäät në päny kɔ̈u. 
[bookmark: _GoBack]Akuma ee piath de rodhaai kedhiɛ ku thukuul ke aköl kɔn tïŋ, mɛn cï juiir ke ye tɔ̈ në ajuiɛɛr de 'National Quality Framework' mɛn cï waaric në thoŋda ke yee 'ajuiɛɛr amatnhom de piath tënnë baai' ku ye piööc de rodhaai kedhiɛ mac kɔ̈ɔ̈th në piathden. Rodhaai kedhiɛ abï nambaai yennë keek mac kɔ̈ɔ̈th ya nyuɔɔth. Yïn lëu ba yee mänyë kɔ̈u de rodhaai kënnë ya thiɛ̈ɛ̈c ënɔŋ keek agokë gäm yïn, wennë bïkkë ya lɛ̈k yïn në kethook ë namba cï yiɛ̈n keek në akuma.
Kueer töŋ piɛth lëu bïn ye luɔɔi kënnë ya nyic mɛn ben ya röŋ kennë paanduɔ̈n, ee ba ya lɔ thukul ye ëluɔɔi kënnë gam wennë rodha yic, ku caathë keek apiɛth ku jaamë wennë dupiööc ago ajuiɛɛr tɔ̈ kennë keek ya kɔn deet.
Ku na ŋoot mɛnhdiä ke cie jam në thoŋë Liŋëlitith?
Dupiööc ke rodha aye mïth kedhiɛ tääu në ye ajuiɛɛr kënnë yic ku mïth thii ŋoot ëke cie jam në thoŋë Liŋëlith aabï ya pol ëyadëŋ ku bï keek ya piööc cï mɛn de mïth kɔ̈k piööcë keek kedhiɛ.
Rodhaai kɔ̈k anɔŋiic dupiööc ye jam në thook wääciic keerou, mɛn lëu bïkkë kuɔɔny dïït dɛ̈t peei ya juɛ̈k mïth cie jam në thoŋë Liŋëlith wennë yekkë jam amääth në yen. 
Yee wëu keedë kee lëu bïï rodha keek ya jɔt?
Akuma ee rodhaai miɔɔc në wëu ago mïth ya piööc në thɛɛ kee 15 në wikic në ruɔ̈ɔ̈nic ëbɛ̈n ke mïth kën guɔ lɔ në thukulic. Rodhaai juëc aye wëu kɔ̈k peei bɛɛr juak në wëu cïï akuma keek gäm rodha nhïïm. Bɛ̈i kɔ̈k alëu bï keek ya miɔɔc në kuɔɔny thiin dɛ̈t kor ago keek ya kuɔɔny në wëu cï keek juak në wëu ke akuma nhïïm, cï mɛn de bɛ̈i nɔŋ waragɛŋ de panakïm (health care cards) wennë vïthaai ke kuɔɔny (humanitarian visas). Jaamë wennë rodha ago wël juëc kɔ̈k piŋ.

Lëu ba mɛndhiɛ̈ cɔk gäär rin wudë në rodha yic? 
Na nyic mɛn ye luɔɔi de rodha yïndë yen bï ya piath kënnë mɛnhdu ben ya lɔ thïn, ke yï yuɔ̈pë keek ago mɛnhdu cɔk gäär rin. Bɛ̈i thii tɔ̈ wuɔɔk keek thïn aanɔŋiic ajuiɛɛr ciɛɛl de gɛ̈ɛ̈rë rin piny de mïth në rodha yic, mɛn ye cɔlë 'Kindergarten Central Enrolment Schemes' në thoŋ de Liŋëlith. Yïn lëu ba akuma thiin de piɔmduɔ̈ɔ̈n rëër yïn thïn ya yuɔ̈p ago mɛnhdu gäär rin piny në rodha thiääk kennë yïn piɔmduɔ̈n ku bennë piööcde ya piath kennë mɛnhdu, wennë thiɛ̈c kɔkɔɔkduɔ̈n thiääk kennë yïn wennë akïm (nɛ̈ɛ̈th) ye luui kennë mïth kor.

Rodhaai juëc aye mïth gäär rin piny në bak de ruɔ̈nic. Rodhaai juëc aye rin ke mïth bï ya tïït gäär piny, ku na yïnya, ke ka piɛth ba mɛnhdu ya gäär rin piny në thaŋ thiin koor ba dɔc ya lëu në yök ago mɛnhdu ya cɔk bï lɛɛr në rodha piɛthduɔ̈n nhiaar bennë mɛnhdu lɔ thïn. 

NA KƆƆR WËL JUËC KƆ̈K
Wɛbthait
Guik wël juëc kɔ̈k ke jiɛ̈ɛ̈m në guïŋ de rodha bï ya röŋ kennë mɛnhdu: 
www.education.vic.gov.au/parents/childcare-kindergarten/Pages/default.aspx 
Guik rodha thiääk kennë yïn piɔmduɔ̈ɔ̈n rëër yïn thïn:
www.education.vic.gov.au/findaservice/Home.aspx 

Telepun 
Baŋ de North eastern Victoria	            1300 333 231
Baŋ de North western Victoria	            1300 338 691
Baŋ de South eastern Victoria  	            1300 338 738
Baŋ de South western Victoria	            1300 333 232

Na kɔɔr kuɔɔny në thoŋ de paanduɔ̈nic, ke yï; 
Yuɔ̈pë akut de agamlööŋ ye kɔc geer thok ku ye wël waariic në thok kɔ̈k peei yiic, mɛn ye cɔlë "National Translating and Interpreting Service - TIS" në 131 450
Thiɛ̈c keek agokë namba de piɔmduɔ̈n ya yuɔ̈pic (tïŋ nhial ëtënnë) 
Aabï ya tɔ̈ në telepuunic ku kaa bï wël ya geeric në thoŋ ba ya piŋ.

